
BOSHLANG‘ICH SINFLARDA 
TABIIY FANNI OʻQITISH 

JARAYONIDA SUNʼIY 
INTELLEKT YORDAMIDA 

FOYDALANIB NAZARIY 
BILIMLARNI HAYOTGA TATBIQ 
QILIB OʻRGANISH METODLARI

Joʻlayeva Munira Choriyevna
Denov tumanidagi 19-DMMT tarbiyachisi

Annotatsiya: Ushbu maqolada boshlang‘ich sinflarda tabiatshunoslik fanini o‘qitish jarayonida sun’iy intellekt vositalari
dan foydalanish orqali nazariy bilimlarni amaliy hayot bilan uyg‘unlashtirish masalasi tahlil qilinadi. Tadqiqotda an’anaviy 
dars jarayonida kuzatiladigan mavzuning mavhum qabul qilinishi hamda o‘quvchilarning o‘zlashtirilgan bilimlarni real 
hayotiy vaziyatlarda qo‘llashdagi qiyinchiliklari pedagogik muammo sifatida ko‘rib chiqiladi. Shu asosda generativ ney-
rotarmoqlar, kompyuterli ko‘rish texnologiyalari va interaktiv vizual vositalarga tayangan metodik yondashuvlarning 
didaktik imkoniyatlari ochib beriladi. Mazkur yondashuvlar o‘quvchilarning kuzatish, tahlil qilish, taqqoslash, mantiqiy 
fikrlash hamda xulosa chiqarish ko‘nikmalarini rivojlantirishga xizmat qiladi. Shuningdek, maqolada sun’iy intellekt asosi-
dagi metodlarning pedagogik samaradorligi, ularni boshlang‘ich ta’lim amaliyotiga joriy etishning didaktik shart-sharoitlari 
hamda ta’lim sifatini oshirishdagi ahamiyati yoritiladi.

Kalit so‘zlar: boshlang‘ich ta’lim, tabiatshunoslik, sun’iy intellekt, nazariya va amaliyot integratsiyasi, generativ neyrotar-
moqlar, kompyuterli ko‘rish, interaktiv metodlar.
Abstract: This article examines the integration of theoretical knowledge with real-life practice through the use of artificial 
intelligence tools in science education at the primary school level. The study identifies the abstract perception of scientific 
concepts in traditional classroom instruction and students’ difficulties in applying acquired knowledge to real-life situations 
as key pedagogical challenges. In this context, the didactic potential of methodological approaches based on generative 
neural networks, computer vision technologies, and interactive visual tools is explored. These approaches are shown 
to foster pupils’ observation, analysis, comparison, logical thinking, and conclusion-drawing skills while promoting the 
meaningful application of theoretical knowledge to everyday life. The article also discusses the pedagogical effectiveness 
of AI-based methods, the organizational and didactic conditions necessary for their implementation in primary education, 
and their contribution to improving the quality of education.

Key words: primary education, science education, artificial intelligence, theory-practice integration, generative neural 
networks, computer vision, interactive methods.
Аннотация: В данной статье анализируется проблема интеграции теоретических знаний с практической жизнью 
посредством использования средств искусственного интеллекта в процессе преподавания естествознания в 
начальных классах. В исследовании в качестве педагогической проблемы рассматриваются абстрактное вос-
приятие учебного материала, наблюдаемое в ходе традиционного урока, а также трудности учащихся при при-
менении усвоенных знаний в реальных жизненных ситуациях. На этой основе раскрываются дидактические воз-
можности методических подходов, основанных на генеративных нейронных сетях, технологиях компьютерного 
зрения и интерактивных средствах визуализации. Данные подходы способствуют развитию у учащихся навыков 
наблюдения, анализа, сравнения, логического мышления и формулирования выводов. В статье также освеща-
ются педагогическая эффективность методов, основанных на искусственном интеллекте, условия их внедрения в 
практику начального образования и их значение для повышения качества образования.

Ключевые слова: начальное образование, естествознание, искусственный интеллект, интеграция теории и прак-
тики, генеративные нейронные сети, компьютерное зрение, интерактивные методы.

KIRISH
Boshlang‘ich maktab tizimidagi tabiiy fan (Atrofimizdagi olam) kurslarini o‘qitish sifati so‘nggi yillarda tub 

transformatsiya jarayonini boshdan kechirmoqda. O‘zbekistonning  2020-yildan  boshlab xalqaro baholash 
dasturlariga integratsiyalashuvi natijasida Science (tabiiy fanlar) yo‘nalishiga mos ravishda umumiy o‘rta ta’lim 
maktablari uchun darsliklar va o‘quv dasturlari yangilandi. Xususan, boshlang‘ich ta’limdagi tabiiy fan o‘quvchi-
larda atrof-muhit, ekologik tizimlar hamda biologik va fizik jarayonlar to‘g‘risidagi dastlabki bazaviy tasavvurlarni 
shakllantirishda muhim o‘rin tutadi [6]. Biroq, an’anaviy dars berish metodlari, ya’ni matnlar, statik illyustratsi-
yalar va rasmlar orqali ayrim mavzularning mazmunini to‘liq ochib berish qiyin. 

Sun’iy intellektga asoslangan raqamli texnologiyalar esa o‘quvchilarga mikrodunyodagi (masalan, o‘simlik 
hujayrasida fotosintez jarayoni) yoki makrodunyodagi (evolyutsion o‘zgarishlar, global iqlim aylanishi kabi) 
dinamik jarayonlarni animatsiya va videolar orqali vizual tarzda namoyish etish imkonini beradi. Bundan tash-
qari, sun’iy intellekt vositalari yordamida dars jarayonining o‘zida o‘quvchilar bilan birgalikda tasvirlar yaratish, 
modellar ishlab chiqish va interaktiv mashqlarni tashkil etish mumkin. Bu esa o‘quvchilarning fanga bo‘lgan 
qiziqishini oshirib, nazariy bilimlarni yanada mustahkam o‘zlashtirishiga xizmat qiladi. Ushbu tadqiqotda bosh-
lang‘ich ta’limning tabiiy fan darslarida mavhum tushunchalarni amaliyot bilan bog‘lashga xizmat qiluvchi sun’iy 
intellekt dasturlarini tanlash hamda ularni dars ssenariylariga integratsiya qilishning didaktik imkoniyatlari tahlil 
qilinadi.

MAVZUGA OID ADABIYOTLAR SHARHI
Dars jarayonida zamonaviy pedagogik texnologiyalar hamda vizualizatsiya vositalaridan foydalanish 

mumkin [7]. Ushbu metodlar dars samaradorligini oshirishga xizmat qiladi. Shuningdek, ular o‘quvchilarning 
o‘quv materialini nafaqat eshitish, balki ko‘rish va his etish orqali chuqurroq o‘zlashtirishiga imkon yaratadi. 
Quyida mazkur metodlarning ayrimlari ko‘rib chiqiladi.

Vizualizatsiya metodi. Ushbu metod orqali o‘quvchilar mavhum tushunchalarni ko‘rish vositasida anglaydi 
hamda tasavvurini boyitadi. O‘qituvchi sun’iy intellekt tomonidan yaratilgan materialni tayyor holda taqdim 
etmaydi, balki o‘quvchilarga undagi xatolar va noaniqliklarni aniqlash bo‘yicha topshiriqlar beradi. Bunda sun’iy 
intellekt axborot manbai, o‘qituvchi esa o‘quvchilarni mantiqiy xulosaga yo‘naltiruvchi asosiy pedagogik subyekt 
sifatida qaraladi. Masalan, o‘quvchilarda mavhum ekologik tushunchalarni vizual tasvirlar orqali shakllantirish 
uchun Bing Image Creator ilovasidan foydalanish mumkin. O‘quvchilar tomonidan kiritilgan matnli buyruqlar 
(prompts) asosida ekotizim modellarining vizual tasvirlari yoki animatsion videolari yaratiladi. Ushbu videolar 
asosida qo‘shimcha savol-javoblar tashkil etiladi. Natijada o‘quvchilar nafaqat ko‘rish, balki eshitish va o‘zaro 
muloqot qilish orqali mavzuni yanada puxta o‘zlashtiradilar. 

Kengaytirilgan borliq (Augmented Reality) metodi. Ushbu metod tabiat hodisalarining yuzaga kelishi 
va Yer yuzida sodir bo‘ladigan jarayonlarni, shuningdek, inson yoki hayvon organizmining ichki tuzilishini 
o‘rganishda qo‘llaniladi. Dars boshlanishidan bir kun oldin o‘qituvchi o‘quvchilarga kuzatish topshirig‘ini beradi. 
O‘quvchilar maktab hovlisida yoki tabiat qo‘ynida o‘simlik barglarini mustaqil kuzatadi, ularni ushlab ko‘radi 
va dastlabki ma’lumotlarni to‘playdi. Mazkur ma’lumotlar Everest metodi asosida savol-javob orqali mustah-
kamlangandan so‘ng, sun’iy intellekt vositalari real hayotda kuzatish imkoni bo‘lmagan mikroskopik yoki uzoq 
davom etadigan tabiiy jarayonlarni tushuntirish uchun yordamchi vosita sifatida qo‘llaniladi. Masalan,  “Yer 
yuzida suvning aylanishi” mavzusini o‘rganishda suvning global aylanish jarayonini oddiy ko‘z bilan kuzatish 
imkoni mavjud emas. Bunday holatda Seek by iNaturalist dasturi yordamida mazkur mavzuga oid vizual mate-
rial yoki animatsion videodan foydalanish mumkin [5].

TADQIQOT METODOLOGIYASI
Sun’iy intellekt bilan muloqot metodi. Ushbu metodda o‘qituvchi sun’iy intellekt platformasini o‘quvchilarning 

yosh va bilim darajasiga mos ravishda sozlashi lozim. Ya’ni sun’iy intellekt o‘quvchining yosh xususiyatlarini 
hisobga olgan holda muloqot olib borishi zarur. Bu o‘quvchilarning mustaqil izlanish, muammoli vaziyatlarga 
hayotiy yechim topish hamda tanqidiy fikrlash ko‘nikmalarini rivojlantirishga xizmat qiladi. Shu maqsadda Khan-
migo dasturiy moduli metodik vosita sifatida qo‘llanilishi mumkin.Khanmigo yoki boshqa sun’iy intellekt chatbot-
lari tomonidan taqdim etilgan javoblar o‘quvchilar tomonidan kichik guruhlarda muhokama qilinadi (debat usuli 
asosida). 

Guruhlar sun’iy intellekt tomonidan taqdim etilgan ma’lumot va g‘oyalarni tahlil qilib, ularni hisobot yoki 
taqdimot ko‘rinishida ifodalaydilar. Bunday yondashuv darsni yanada qiziqarli, interaktiv va fikr-mulohazalarga 
boy qiladi. Natijada o‘quvchilarning bilim doirasi kengayadi hamda olingan bilimlar uzoq muddat xotirada saqla-
nadi. Shu bilan birga, 7-10 yosh oralig‘idagi o‘quvchilarda ekologik madaniyat va mas’uliyatni faqat virtual vosi-
talar orqali shakllantirish mumkin emas. Bu jarayonda o‘qituvchining shaxsiy namunasi, emotsional muloqoti 
hamda jonli pedagogik munosabati yetakchi o‘rin tutadi.

TAHLIL VA NATIJALAR
Tadqiqot Denov tumanidagi 79-son umumiy o‘rta ta’lim maktabining 4-“A” va 4-“G” sinflari misolida amalga 

oshirildi. “Tabiiy fan darslarida sun’iy intellekt vositalaridan foydalanish” metodikasining samaradorligini baho-
lash maqsadida pedagogik tajriba-sinov ishlari o‘tkazildi. Tajribada jami 40 nafar o‘quvchi ishtirok etdi va ular 
ikki guruhga ajratildi: Nazorat guruhi – 4-“A” sinfi (20 nafar o‘quvchi): darslar an’anaviy darsliklar va statik illyus-
tratsiyalar asosida tashkil etildi. Tajriba guruhi – 4-“G” sinfi (20 nafar o‘quvchi): darslar generativ sun’iy intellekt 
va neyrotarmoqlar asosidagi interaktiv metodlar yordamida tashkil etildi. O‘quvchilarning nazariy bilimlarni egal-
lash hamda ularni hayotiy vaziyatlarda qo‘llash ko‘nikmalari 100 ballik baholash tizimi asosida, uchta asosiy 
mezon bo‘yicha baholandi. Tajriba yakunida olingan natijalar 1-jadvalda umumlashtirilgan.

1-jadval: O‘quvchilarning nazariy bilimlari va amaliy ko‘nikmalarini baholash natijalari

Baholash mezonlari Nazorat guruhi
(4-A sinf n=20)

Tajriba guruhi
(4-G sinf n=20) Oʻsish surʼati

Nazariy tushunchalarni 74.5% 88.2% 13.7%
Vizualizatsiya va interpretatsiya 62% 91.5% 29.5%
Nazariyani hayotga tatbiq etish 55.5% 84.0% 28.5%
Oʻrtacha umumiy koʻrsatkich 64.0% 87.9% 23.9%

Eksperiment jarayonida sun’iy intellekt texnologiyalaridan foydalanish samaradorligi bevosita o‘qituvchi
ning pedagogik mahorati, darsni to‘g‘ri rejalashtirishi hamda o‘quvchilarni rag‘batlantirish qobiliyatiga bog‘liqligi 
aniqlandi.

XULOSA
Pedagogik tajriba-sinov natijalari shuni ko‘rsatdiki, tabiiy fan darslarida sun’iy intellekt (SI) vositalaridan 

foydalanish an’anaviy metodikaga nisbatan sezilarli darajada yuqori samaradorlikni ta’minlaydi. Xususan, 
tajriba guruhida “Nazariyani hayotga tatbiq etish” ko‘rsatkichining 28,5 % ga oshishi tasodifiy holat emas, balki 
o‘quvchilarning ko‘rish, eshitish va bevosita muloqot qilish imkoniyatlari bilan uzviy bog‘liq ekanligi aniqlandi. 
Tadqiqot natijalari shuni ko‘rsatdiki, sun’iy intellekt (SI) modellaridan boshlang‘ich ta’limdagi tabiiy fan darslarida 
foydalanish o‘quvchilarda amaliy hamda empirik (kuzatishga asoslangan) ko‘nikmalarni shakllantirishda 
nazariya va amaliyot o‘rtasida samarali bog‘lovchi vosita bo‘lib xizmat qiladi [8]. 

Xususan, “Seek by iNaturalist” dasturi asosida kompyuterli ko‘rish texnologiyalarini dars jarayoniga inte-
gratsiya qilish oddiy sinf mashg‘ulotlarini tashqi muhit bilan bog‘lash va nazariy bilimlarni amaliyot bilan uyg‘un-
lashtirish imkonini beradi [5]. Xulosa qilib aytganda, sun’iy intellekt vositalaridan dars jarayonida shunchaki 
ko‘ngilochar element sifatida emas, balki nazariy bilimlarni amaliyot bilan, ekologik va biologik qonuniyatlarni 
esa kundalik hayot bilan bog‘lovchi metodik vosita sifatida foydalanish maqsadga muvofiqdir. Mazkur metod-
lardan umumta’lim maktablarining tabiiy fan darslarida maqsadli foydalanish o‘quvchilarning tabiat haqidagi 
bilimlarini yanada chuqurroq o‘zlashtirishiga hamda amaliy ko‘nikmalarini rivojlantirishga xizmat qiladi.

3.	 Hwang, G. J., Xie, H., Wah, B. W., & Gašević, D. (2020). Vision, challenges, roles and research issues of Artificial 

Intelligence in Education. Computers and Education: Artificial Intelligence, 1, 100001.

Computing, 18(6), 1533–1543.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

13.00.04

13.00.05

13.00.06

13.00.07

